
Na | rakat no 'orip no Pangcah, ato kalalacal |
‘orip no Pangcah,micaliw to no roma a finacadan
(no Payrang / no Kowaping / no Dipon) a ftilid,
misakadofa to no tiring a caciyaw, sapilecad to no

tao a 'orip,mamatinitini aca ko tayal no demak.

Ano ftir'en ko micaliwan a tilid, nai safaw pito
no kasamihecahecaan, itini 1 kakowapingan
safeleng sa tayni i Taywan mafolaw mipamatang,

kasifoan i, ira ho ko Dipon tangasa ka Kowapingan.

O micaliwan a tilid no misa-Pangcahay,
nengneng han ko Kkasasingrar, pakayniay i
sakowan,mato : hongti ~ kayki ~ minkok ;
pakayniay i saka'orip, mato : pitaw -~ saytaw - tingting ;
pakayniay | pasifana'ay, mato : singsi ~ ising ~ impic ~
kokofang, tengil hank o ngiha ato facu no tililid,

maemin mato o no Pangcah a caciyaw.

Oni a singsi hananay a tilid, itini 1 ‘orip no Pangcah,
Ira to koni a caciyaw, o 'a'isedan han, nawhan, itiya ho,
ira ho ko cikawasay, kalaeno no cikawasay, ira ko
papasifana’ to mamalacikawasay, oya pasifanaay i, o
‘a'lsedan han, na ira ko no roma a kanatal a pito'oran,

no akoma ko matiniay a caciyaw saan sa falah hanto,

caay to karayray.

Ira ho ci Tiway-sain, sowal sa cingra, na ira kona
roma pito'oran tayni, adihay ko masidayay a caciyaw no
Pangcah, anini palowaden to ita saan. Saka harateng
sato kako anini, oni a singsi a tilid, faliceng to "'a‘'isedan |,

hanto saan ko faloco' ako.

